
Мәңгілік ел – жастардың патриоттығын арттырудағы тарихи сананы ояту негізі 
 

Какембай Рахат 

«Қарағанды техника-құрылыс колледжі» КММ 

тарих пәнінің оқытушысы 

 

Қазақтың мәңгілік ғұмыры ұрпақтың мәңгілік 

болашағын баянды етуге арналады. 

Ендігі ұрпақ- мәңгілік қазақтың перзенті. Ендеше, 

Қазақ Елінің Ұлттық Идеясы- Мәңгілік Ел! 

Н.Ә. Назарбаев 

«Мәңгілік Ел ата-бабамыздың сан мыңдаған жыл-

дар бойғы асыл арманы екені баршамызға белгілі. 

Ол арман - әлем елдерімен терезесі тең, әлем қаты-

насынан ойып тұрып орын алатын Тәуелсіз мемле-

кет атану еді, ол арман - тұрмысы байқуатты, түтіні 

түзу ұшқан, ұрпағы ертеңіне сеніммен қарайтын 

бақытты ел болу еді. Біз бұл армандарды ақиқатқа 

айналдырдық. Мәңгілік Елдің іргесін қаладық. Мен 

қоғамда «қазақ елінің ұлттық идеясы қандай болуы 

керек» деген сауалдың жиі талқыланатынын естіп 

жүрмін. Біз үшін болашағымызды бағдар ететін, 

ұлтты ұйыстыратын ұлы мақсаттарға жетелейтін 

идея бар. Ол - Мәңгілік Ел идеясы», - деп атап өтті 

Тұңғыш Президентіміз Н. Назарбаев. 

Қазақстан жолы-2050: Бір мақсат, бір мүдде, бір бо-

лашақ Қазақстан Республикасының Тұңғыш Пре-

зиденті Н.Ә.Назарбаевтың Қазақстан халқына 

Жолдауы Қазақстан халқы үшін үлкен маңызға ие 

болды. Бір мақсат- бұл «Мәңгілік Елді» нығайту, 

біздің Отанымыз- Қазақстанның Тәуелсіздігін 

нығайту! Бір мүдде- бұл біздің ортақ құндылықта-

рымыз, еркін және өркендеген елде өмір сүруге де-

ген талпынысымыз! Бір болашақ- бұл Мәңгілік 

Елдің, біздің ортақ үйіміз-Қазақстан Республика-

сының өркендеуі! 

«Мәңгілік Елдің» жеті қағидасы біздің дамуымы-

здың атаулы құндылықтарын, Қазақстан халқының 

ортақ мүддесі мен тарихи тағдырын айшықтайды. 

Бұған дәлел «Мәңгілік Ел» мұратына жету 

ұрпақтар бірлігі мен сабақтастығының көрінісі 

арқылы жүзеге асатындықтан да Ұлт көшбасшысы-

ның халықтың үш буынына үн қатуы кешегі тарих 

қойнауындағы бабалар үнін тағы да жаңғыр-

тқандай әсер қалдырды. 

Сонымен қатар, басты мақсат Қазақстанның ең да-

мыған 30 мемлекеттің қатарына қосылуы. Ол – 

«Мәңгілік Ел» жобасы, ел тарихындағы біз аяқ ба-

сатын жаңа дәуірдің кемел келбеті» болып табы-

лады. Бұл кезде елең еткізген жаңалық тұңғыш 

мемлекеттік ресми идеология, яғни «Мәңгілік Ел» 

идеясының жариялануы. 

Мәңгілік ел ұлттық идеясы дегеніміз - өткенімізден 

сабақ ала отырып, болашағымызды баянды ету 

жолындағы хақ мұратымыз. 

«Мәңгілік ел» идеясының да басты мақсаты жас 

ұрпақтың бойына отаншылдықты, Отанды сүюді 

сіңдіру. 

«Ұлттық патриотизм-бұл ұлттың ішіндегі жеке 

адамның асыл белгісі мен қасиеті, өз халқына деген 

сүйіспеншілдігі, өз халқымен қан жағынан және 

шыққан тегі, территориясы, тілі, тұрмыс-тіршілігі, 

мінез-құлқы, психологиялық және этнографиялық 

ерешеліктері қалыптасқан, тарихи дәстүрлері 

жағынан әбден айқын әрі дербес басқа қасиеттері 

және ерекшеліктерімен де байланысты» деп жыр-

лайды қаһарман жазушы Б.Момышұлы. 

Осы орайда жастарымыздың патриоттық сезімін 

арттыру үшін арнайы шаралар қолдану керек. 

Әрине, бұл шаралар заманауи тұрғыда жүргізілуі 

тиіс. Жастарымыздың елімізге деген отан 

сүйгіштік қасиетін арттыру, болашағымызға 

сенімділік береді. Келесі шараларды еліміздегі 

әрбір азаматтардың елге деген махаббатын ояту 

үшін келесі ұсыныстарымды жүзеге асыруға бо-

лады: 

1. Колледждер мен жоғары оқу орындарында 

Қазақстан Республикасының әнұранына ойнату; 

2. Автобустарға, жарнама тақталарына Қазақстан 

жайлы қызықты ақпараттар мен патриоттық сезім 

оятатын деректер орнату. 

3. Колледж бен жоғары оқу орындарында 2 айда бір 

рет Қазақ күнін ұйымдастыру. Қазақ халқының 

ұмытылған салт-дәстүрлерін қайта еске алып, 

Қазақстан тарихы пәні бойынша сайыстар ұйымда-

стыру. 

4. Патриоттық сезімді жандандыру мақсатында 

жастар мәдениетін дамытып, еріктілер клубының 

жұмысын арттыру; 

5. «Мәңгілік Ел» ұлттық идеясын жандандыру 

мақсатында әрбір азаматтың жүрегіне патриоттық 

сезімді ұялату. 

Қорыта айтқанда, Тәуелсіздік – баға жетпес бай-

лығымыз. «Мәңгілік ел» тәуелсіздігімізді нығайта 

түсу жолындағы нақты қадамымыз. Бабаларымы-

здың күресі, батырларымыздың қаны, аналарымы-

здың жасы сіңген киелі жерімізді сақтап қалу біздің 

ең бірінші міндетіміз. Бүгінгі ұрпақ білімді болса, 

ел ертеңі жарқын болмақ, сонда ғана біз "Мәңгілік 

ел" боламыз. 

